
«Мақта қыз бен мысық» ертегісі
(Мектепалды даярлық «Қызғалдақ» тобының ашық оқу қызметі)






Тәрбиеші: Камрадинова С.Қ. 
Әдіскер: Мухамедрахимова Н.Т.


Білім беру саласы: «Коммуникация»
Ұйымдастырылған оқу қызметі: Көркем әдебиет
Тақырыбы: «Мақтақыз бен мысық» ертегісі
Мақсаты: «Мақтақыз бен мысық» ертегісі туралы білімдерін бекіту. Таным қабілеттерін арттырып, әңгімелеп, рөлдергееніп, кейіпкерлердің мінез-құлқын бейнелей білуге үйрету. Ертегі мағынасын түсіну, кейіпкерлердің өзара қарым-қатынасын егізінде адамгершілікке, достыққа тәрбиелеу.
Көрнекі құралдар: Ертегіге байланысты суреттер, кейіпкерлердің аттрибуттары желім, бидай ұнтағы, көгілдір экран.
Билингвалды компонент: Мысық- кошка, сүт – молоко.
Ұйымдастырушылық немесе мотивациялық қозғаушы
-Балалар бәріміз бірге шаттық шеңберін айтайық.
Қуан шаттан алақай
Қуанатын күн келді
Күліп шықты күн бүгін
Қайырлы таң!
Қайырлы күн!
- Қане, қонақтармен амандасайық?
- Балалар қазір жылдың қай мезгілі?
- Қазір жылдың күз мезгілі
- Дұрыс айтасыңдар, күз мезгілінің айларын айтайықшы.
- Қыркүйек, қазан, қараша
- Ал, күз мезгілінде қандай өзгерістер болады?
- Жаңбыр жауады, күн балшық болады, құстар жылы жаққа ұшып кетеді, адамдар жылы киене бастайды.
(Жылап мысық келеді)
Мысық:
-Сәлеметсіңдер ме, балалар, (жылап тұрады)
Тәрбиеші: Саған не болды мысық? Мүмкін саған көмектесе алатын шығармыз?
Мысық: Балалар мен «мақта қыз бен мысық»ертегісіндегі мысықпын.
Мен мақта қыздың қатығын төгіп тастағаным үшін, құйрығымды кесіп алды, құйрығымды алу үшін бірінші тапсырмамды орында деді.
-Ал мен болсам бұл тапсырмаларды орындай алмаймын, балалар маған көмектесесіңдер ме?(қорапты тәрбиешіге береді)
- Арине, көмектесеміз.
Ізденушілік немесе қойылған тапсырманы орындау
Тәрбиеші:
-Жақсы, мысық біз саған көмектесеміз.(балалардың қасына отырады)
-Балалар біз «Мақта қыз бен мысық» ертегісін білеміз бе?
Олай болса бүгін «Мақта қыз бен мысық» ертегісін тыңдаймыз.
Ертегі желісін көгілдір экран арқылы көрсетіп, түсіндіру.
Сұрақ- жауап.
Мақтақыз үй жинап жүріп не тауып алды?
Мысықты неге шақырды?
Мысық келді ме?
Мақтақыз сосын мейізді не істеді?
Мысық оның қатығын неге төкті?
Қатық : Ұйытылған сүт. Сүттің жылы кезінде үстіне кішкене айран құйып бетін жауып қойсақ, ол сәлден соң ұйып қатық болады, сонымен қатық дегеніміз ұйыған сүт.

Билингвалды компонент:
Мысық- кошка, сүт – молоко
-Балалар,мына қорапшадағы 1-тапсырманы алып, орындайық.
1-тапсырма: «Жұмбақтардың шешуін тап?»
1.Келеді бір жануар,
   Үстінде екі тауы бар	(Түйе)
2.Екі найзасы бар, екі айнасы бар,
   Төрт аяғы бар, бір таяғы бар	(Сиыр)
3.Қыста киімін тастайды,
   Көктемде киіне бастайды  (Ағаш)
4 Еріксе құйрығымен ойнайды
   Зеріксе ұйқыға бір  тоймайды	(мысық)
5.Үй ішін аралап
   Түнде көп жортады
   Қаптарды жарып,
   Мысықтан қорқады	(Тышқан)
Мысық:
-Ой, қандай тамаша, шыныменде ақылды балалар екенсіңдер.
Тәрбиеші:
-Мысық біздің балалар, сен айтқандай ақылды. Тіпті сен туралы тақпақта біледі
Мысық:Тамаша, көп рахмет!

Сергіту сәті:

2-тапсырма:?
Тіл ұстарту жаттығуы.
Ық , ық, ық
Жұмыртқа берді тауық. 2-3 рет қайталау.
Иыр-иыр-иыр
Сүт береді сиыр
3-тапсырма: «Шығармашылық жұмыс»
Ертегіні сахналау.
Автор:
-Баяғыда «Мақтақыз бен мысық» болыпты. Мақта қыз үй сыпырып жүріп, мейіз тауып алыпты. Мақта қыз мысығын шақырады.
Мақта қыз - Айлин:
- Мияуым менің, қайдасың?
- Тарғылым менің, келе ғой, мен саған мейіз беремін.
Автор
-Мысық келмейді.
Мақта қыз:
- Келмесең, келмей –ақ қой, өз обалың өзіңе.
Автор
-деп, мейізді Мақта қыз өзі жеп қояды.
Осы кезде үй артынан «мяу» деген дыбыс шығады.
Мақта қыз ыңылдап ән салады, мысық келеді.
Мысық - Айзере: Мақта қыз, сен мені неге шақырдың?
Мақта қыз: Айтпаймын!
Мысық: Ендеше, мен сенің қатығыңды төгемін.
Мақта қыз: Ой, ой, Сен не істедің? Сол үшін мен сенің құйрығыңды  кесіп аламын! (құйрығын кесіп алады)
Мысық: Берші, құйрығымды!
Мақта қыз: Бермеймін! Қатығымды қайтарып бер!
Автор: Сөйтіп, мысық сиырға келеді.
Сиыр - Айдана:
Менің атым сиыр,
Өрісім алыс қиыр.
Етім үшін, сүтім үшін,
Адамдар маған үйір - дейді.
Мысық: Мяу, сиыр, сиыр, сен маған қатық берші!
Сиыр: Сен маған жапырақ әкел, менің қарным ашып тұр.
Автор: Сөйтіп, мысық ағашқа барады.
Мысық: Ағаш, ағаш, маған жапырақ берші!
Ағаш - Расул: Маған су әкеліп бер мен шөлдедім, мен саған жапырақ беремін.
Автор: Сөйтіп, мысық су іздеп келе жатса, алдынан су тасып жүрген қыздар шығады.
Автор:–деп әндетіп жүреді.
Мысық: Мяу, қыздар маған су беріңдерші.
Қыздар – Ясмина, Аделя: Сен бізге дүкеннен сағыз әкеліп бер.
Автор: Сөйтіп, мысық дүкеншіге келеді.
Мысық: Мяу, дүкенші, дүкенші маған сағыз берші.
Дүкенші: - Нурай:
-Маған жұмыртқа әкеліп бер, мен саған сағыз берем.
Автор: Мысық әбден шаршады жұмыртқа іздеп тауыққа барады.
Автор:- деп әндетеді.
Мысық: Мяу, тауық, тауық маған жұмыртқа берші.
Тауық-Альсана: Сен менің балапандарыма дән әкеліп бер, біз ашпыз.
Автор: Мысық ойға батып, басын ұстап не істерін білмей отырып қалады.
Осы кезде бір тышқан жүгіріп шығып, інді қаза бастайды.
Автор:
- деп ән салып жүрген тышқанды мысық бас салып ұстап алады.
Мысық:
- Айт, қане, үйіңде не бар? Жаныңның барында айт, тез, әйтпесе, қазір жеп қоямын.
Тышқан - Алан: Үйімде бір уыс тарым бар.
Автор: Тышқан мысыққа, бірқап тары береді, мысық тарыны тауыққа береді, тауық жұмыртқа береді, мысық жұмыртқаны дүкеншіге береді, дүкенші мысыққа сағыз береді, сағызды мысық қыздарға береді, қуанған қыздар мысыққа су береді, суды мысық ағашқа құяды, шөлі қанған ағаш мысыққа жапырақ береді. Жапырақты мысық сиырға береді, сиыр оған қатық береді, қатықты мысық Мақтақызға берді.
Мысық: Мақтақыз, қатығың міне мен енді бұзық болмаймын, айтқаныңды тыңдаймын.
Автор: Сөйтіп Мақтақыз қатығын, мысық құйрығын қайтарып алып, екеуі тату-тәтті өмір сүрген екен.

Мысық, мысық тұршы,
Қолыңды жушы,
Айнаға қарашы,
Мұртыңды тарашы.

Қорытындылау және рефлекция

Барлық кейіпкерлер «Достық» әнін орындайды.



Күтілетін нәтиже:

1.Нені біледі: «Мақта қыз бен мысық» ертегісін біледі.
2.Қандай түсініктерді игерді: Кейіпкерлердің өзара қарым-қатынасы негізінде адамгершілік қасиеттерін игерді.
3.Меңгерген дағдылары мен іскерлігі:  Ертегіні әңгімелеп, рөлдерге еніп, кейіпкерлердің мінез-құлқын бейнелеуді игереді.

